
గోపదంపతులు.




బనికై సిగ్గుపడి యామె యట్టులున్నదికాబోలునని యామెనుగూర్చి సుందరమ్మ యభిప్రాయ పడుచుండెను. కాని యది యామెభర్త యాజ్ఞవలన గలిగినదని సుందరమ్మ యెఱుగకుండెను.


     గోపదంపతులిట్టులుండ జెన్నపురిలొ సుబ్బలక్ష్మమ్మ కడనున్న శకుంతల తల్లికై బెంగగొని నానాట శుష్కించుచుండెను. ఎన్నివిధముల మఱపించినను దల్లిని మఱువకుండెను. ఎన్నివినోదములు జూపించినను దృప్తిజెందకుండెను. నిద్దురలో సైతము "అమ్మా! యెత్తో! నువ్వే బువ్వపెత్తు" అని కలవరించుచుండెను, ఆంబెంగచే బిడ్దకొకచిధమైన జ్వరముపట్టి పీడించుచుండెను. వైద్యులకాపిల్లను జూపిరి. వారాబిడ్డజబ్బునకు మందులు పనిచేయవనియు దల్లికడకు గొంపోవుటే కర్తవ్యమనియు జెప్పిరి. వారికిజేయునదిలేక తల్లి బిడ్దకొఱకిచ్చిన సొమ్ములొనే కొంతవ్యయపఱచి సుబ్బలక్ష్మమ్మను బిడ్దతో గోపాలపట్నమునకు బంపివేసిరి.
    ఒకనాటిసయంకాలమున నైదుగంటలకు సుబ్బులక్ష్మి శకుంతలనెత్తుకొని సుందరమ్మను దోడుగానుంచుకొని యప్పలసామి యింటికేగెను. అప్పటికప్పలసామి పొలములోనుండెను. కావున, వారు నిరాటంకముగా లొనికరిగిరి. చిక్కిశల్యమైయున్న కూతును జూచినతోడనే గంగమ్మ చేతులుచాచి "మాతల్లి, మాయమ్మ, మాచిట్టిశకుంతల!" యని పల్కుచు నెత్తుకొని యక్కునంజేర్చి ముద్దిడుకొనెను. బిడ్ద తల్లి

"https://te.wikisource.org/w/index.php?title=పుట:Goopa_danpatulu.pdf/155&oldid=283495" నుండి వెలికితీశారు

		 ఈ పేజీలో చివరి మార్పు 25 నవంబరు 2019న 14:15కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

